
 
 
 
 
ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᑐᒃᓯᕋᐅᑎᓕᐅᖁᔨᓂᖅ – ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ 
ᐋᓐᓂᖅᓯᕆᑎᑦᑎᑦᑕᐃᓕᒪᓂᕐᒧᑦ ᑮᓇᐅᔭᖁᑎᒋᔭᐅᔪᑦ 
 
ᐅᓪᓗᖓᑕ ᐱᒋᐊᕐᕕᖓ:  ᔫᓂ 26, 2026 
ᐃᓱᓕᕝᕕᑦᓴᖓᑕ ᐅᓪᓗᖓ: ᔪᓚᐃ 14, 2026 
ᓄᓇᕗᓕᒫᒥ 60 ᑎᒃᑕᑯᓗᐃᑦ 

ᐃᓄᓕᕆᔨᒃᑯᑦ ᐃᑲᔪᖅᑐᐃᕗᑦ ᐊᖏᓂᖅᓴᓂᒃ ᓄᓇᓕᖕᓂᙶᖅᑐᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 

ᓴᙱᓂᖅᑖᖅᑎᑦᑎᔪᓂᒃ ᓄᓇᓕᖕᓂᒃ−ᑐᙵᕕᓕᖕᓂᒃ ᐱᓇᔪᒃᑕᐅᔪᓂᒃ, ᑲᑐᔾᔨᖃᑎᒌᓂᒃ, ᐱᓕᕆᐊᒃᓴᓂᒡᓗ 

ᑕᐅᑐᒐᖃᓪᓗᐊᑕᖅᑐᓂᒃ ᐊᕐᓇᓄᑦ/ᐊᖑᑎᓄᑦ ᑐᙵᕕᓕᖕᓂᒃ ᐋᓐᓂᖅᓯᕆᑎᑦᑎᑦᑕᐃᓕᒪᓂᕐᒥᒃ, 

ᐃᓕᓐᓂᐊᖅᑎᑦᑎᓂᕐᒥᒃ, ᐅᔾᔨᕈᓱᒃᑎᑦᑎᓂᕐᒥᒃ, ᐃᑲᔪᖅᑐᐃᓂᕐᒥᒡᓗ.  

ᐃᓄᓕᕆᔨᒃᑯᑦ ᒫᓐᓇᐅᔪᒥᑦ ᐱᔪᓐᓇᖅᓯᔪᑦ ᑐ ᒃᓯᕋᐅᑎᓂᑦ 2026−2027 ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ.  

ᑖᓐᓇ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᖅ, ᐅᑯᑎᒎᓇᖅ, ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ 

ᐋᓐᓂᖅᓯᕆᓂᐅᕙᒃᑐᓄᑦ ᑲᓇᑕᓕᒫᒥ ᐱᓕᕆᐊᖃᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ, ᒪᓕᒃᐳᖅ 

ᐱᓕᕆᐊᖃᓪᓚᕆᒍᒪᓂᑦᑎᓐᓂᒃ ᑭᐅᓯᔪᒪᓂᕐᒥᒃ ᐱᑕᖃᖅᑎᑦᑎᑦᑕᐃᓕᒪᔪᒪᓂᕐᒥᒡᓗ 

ᐊᕐᓇᓄᑦ/ᐊᖑᑎᓄᑦ−ᑐᙵᕕᓕᖕᓂᒃ ᐋᓐᓂᖅᓯᕆᓂᐅᕙᒃᑐᓂᒃ ᓄᓇᕗᒻᒥ.  

ᓄᓇᓕᖕᓂ−ᑐᙵᕕᓖᑦ ᐱᓕᕆᐊᒃᓴᓯ ᖃᖓᑐᐃᓐᓇᑦᑎᐊᖅ ᐱᒋᐊᕈᓐᓇᖅᐳᑦ ᔪᓚᐃ 1, 2026 ᑭᖑᓂᐊᒍᑦ.  

ᑐᒃᓯᕋᐅᑎᑦ ᑕᑯᒃᓴᐅᑎᑦᑎᔭᕆᐊᖃᖅᐳᑦ ᖃᓄᖅ ᐱᓕᕆᐊᕆᔪᒪᔭᐃᑦ ᐱᒋᐊᖅᑎᓯᒪᔭᐃᓪᓘᓐᓃᑦ 

ᐱᓕᕆᑎᑦᑎᓂᐊᕐᒪᖔᑦ:  

• ᐱᔪᒥᓴᐃᓗᓂ ᐊᕐᓇᐃᑦ−ᐊᖑᑏᑦ ᐋᓐᓂᖅᓱᖅᑕᐅᖃᑦᑕᖅᑐᑦ ᐱᑦᑕᐃᓕᑎᑦᑎᓂᕐᒥᒃ ᐊᒻᒪ 

ᐃᓕᓐᓂᐊᕐᓂᖅ.  

• ᑐᕌᕐᓗᓂ ᐊᓯᔾᔨᖅᓯᓇᓱᐊᕐᓗᓂ ᐃᓅᖃᑎᒌᓄᑦ ᐱᐅᓯᕆᔭᐅᔪᑦ, ᐃᓕᖅᑯᓯᖃᕐᕕᒋᔭᖃᕐᓂᖅ ᐊᒻᒪ 

ᐃᓕᖁᓯᕆᔭᐅᔪᑦ ᐊᕐᑐᐊᓂᓖᑦ ᐊᕐᓇᐃᑦ−ᐊᖑᑏᑦ ᐋᓐᓂᖅᓱᖅᑕᐅᖃᑦᑕᕐᓂᖏᓐᓄᑦ.  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

• ᐱᐅᓯᒋᐊᕐᓗᒍ ᖃᓄᐃᙱᑦᑎᐊᕐᓂᖅ, ᐃᓅᖃᑎᒌᖕᓂᖅ, ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᓂᕐᒧᓗ 

ᐊᒻᒪ ᒪᓕᒐᓕᕆᓂᖅ ᑖᒃᑯᓄᖓ ᐊᒃᑐᐊᓂᕆᔭᐅᔪᑦ ᐊᕐᓇᐃᑦ−ᐊᖑᑏᑦ 

ᐋᓐᓂᖅᓱᖅᑕᐅᖃᑦᑕᕐᓂᖏᓐᓄᑦ.  

• ᐅᖃᐅᓯᕆᓗᒍ ᐱᔾᔪᑕᐅᔪᑦ, ᐱᔪᓃᖅᐹᓪᓕᖅᑎᑦᑎᓂᖅ ᖃᐅᐃᓕᐅᕈᑕᐅᔪᒪᔪᑦ, 

ᓱᕋᒃᑕᐅᑦᑕᐃᓕᑎᑦᑎᓂᖅ ᐱᑐᖃᕕᓂᕐᓂᑦ ᑭᐅᔾᔪᑏᓪᓗ ᐊᕐᓇᐃᑦ−ᐊᖑᑏᑦ 

ᐋᓐᓂᖅᓱᖅᑕᐅᖃᑦᑕᕐᓂᖏᓐᓄᑦ.  

ᐱᓇᔪᒍᒪᔪᓄᑦ ᐃᓱᓕᕝᕕᓴᖃᖅᑐᖅ ᔪᓚᐃ 14, 2026.  

ᑐᒃᓯᕋᕈᒪᒍᕕᑦ ᐱᓇᔫᑎᒥᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕈᕕᑦ, ᐃᕐᖐᓐᓈᖅᑕᐅᒃᑯᑦ 

ᑎᑎᕋᕈᓐᓇᖅᐳᑎᑦ ᐅᕗᖓ familysafetyprogram@gov.nu.ca.  

### 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᖅ: 
 
ᐅᓰᓇ ᐊᓱᐴᑭ   
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᑦ 
867-975-5407 
FScommunications@gov.nu.ca 

